
Ezali na bilamba ya libándá mpe ezali mpe na bilamba ya kati.
Bilamba ya libándá ezali oyo tolata na nzóto na biso, lokola
kanzu, pantalon, liputa, elamba, mpe mosala na yango ezali
kokangela nzóto na limemya. Ezali likambo ya ntina ete
tokangama malamu.

Kasi, longola bilamba ya libándá, ezali mpe na bilamba ya kati,
oyo ezali na ntina monene koleka ata ya libándá. Yango nde
esengeli koleka ete tolata yango, pamba te ata soki moto alati
malamu bilamba ya libándá, kasi soki azangi ya kati, azali na
libunga monene mpenza na bomoi na ye ya molimo.

� Yango wana, tiká tóyékola sik’oyo ete bilamba wana ya kati
ezali nini…

Bakolose  3:12-14  (Mokanda  na  Bomoi)

“Yango wana, lokola bozali  bato oyo Nzambe aponi,  bato ya
bule mpe oyo alingaka, bólatá motema ya boboto ya motema,
ya bolamu, ya komikitisa, ya bopole mpe ya koyika mpiko.
13 Bómoniselana motema monene, mpe bólimbisana soki
moto azali  na likambo ya kofunda moninga; ndenge Nkolo

alimbisaki bino, bino mpe bólimbisa.
14 Mpe likolo ya makambo wana nyonso, bólatá bolingo,
pamba te bolingo ezali  likangí oyo ekómisaka makambo
nyonso ya kokoka.”

 

Awa Biblia esaleli liloba “BÓLATÁ”, elakisi ete makambo oyo
elandi ekokani na bilamba. Makambo wana ezali: boboto ya
motema, bolamu, komikitisa, bopole, koyika mpiko, mpe na suka
nyonso, bolingo. Tiká tótala yango moko na moko.

1. BOBOTO YA MOTEMA (REHEMA)

Biblia elobi “motema ya boboto”.
Moto oyo azali na boboto ya motema, akomikitisa tango nyonso
liboso ya Nzambe mpe akomisala pɛto. Akoki ata mokolo moko te
komimona monene liboso ya Nzambe. Moto ya boboto ya motema
azali mpe moto oyo ayokelaka basusu mawa, alimbisaka mpe
atikaka makambo.
Yango wana, biso nyonso esengeli kolata boboto ya motema
mokolo na mokolo.

2. BOLAMU YA MOTEMA (UTU WEMA)

Awa liloba “utu” elakisi likambo ya kati, kasi ya libándá te.
Ndakisa ya bolamu ya motema ezali ya Moto ya Samaria ya
boboto, oyo amonaki moto moko akwei na maboko ya bayibi,
mpe ayaki kosalisa ye na motema mobimba
(Luka 10:30-37).

Biso mpe esengeli kolata elamba oyo ya bolamu ya motema
(2 Bakorinto 6:6).

3. KOMIKITISA (UNYENYEKEVU)

Komikitisa ezali komitiela nse, kasi elikya na yango ezali lolendo
mpe komimona monene.
Soki tolingi ete bolimo na biso ekangama malamu, esengeli kolata
elamba ya komikitisa
(1 Petelo 5:5).

4. BOPOLE (UPOLE)

Biblia elobi bopole, kasi elobi bolembu te.
Bolembu ezali kimya mpo na kobanga to mpo moto azangi
makasi. Kasi bopole ezali kimya ata moto azali na makoki nyonso
ya kozongisa mabe, kasi aponi kosala yango te.

Ndakisa, Nkolo Yesu azalaki na makoki ya kotindela Basamaria
moto ewuta na likolo, kasi asalaki yango te.
Biso mpe esengeli kolata elamba oyo ya bopole
(Matai 11:29).

5. KOYIKA MPIKO (UVUMILIVU)

Koyika mpiko ezali makoki ya kati ya koyika makambo mabe:
kofundama, kobetama, to pasi ya lolenge nyonso. Makoki wana
ezali ya ntina mingi mpo na biso Bakristo.

Yakobo  5:10-11  (Mokanda  na  Bomoi)

“Bandeko, bókamata baprofeta oyo balobaki na nkombo ya
Nkolo lokola ndakisa ya koyika mpiko mpe kokanga motema.
11 Talá,  tolobaka ete bato oyo bayikaki mpiko bazali  bato ya
esengo. Boyoki sango ya koyika mpiko ya Ayobo, mpe bomoni

ndenge Nkolo asukisaki likambo, pamba te Nkolo atondi na

boboto mpe na mawa.”

 

6. BOLINGO (UPENDO)

Awa Biblia elobi ete bolingo ezali likangí ya kokoka.
Elakisi ete soki moto alati bilamba nyonso ya kati, bolingo ezali
lokola koti oyo asukisaka kolata mpe akangaka na maboko.

Biblia elobi lisusu ete soki bolingo ezangi, biso tozali eloko te, ata
soki tolobi minoko ya ndenge nyonso to tosali bilembo
(1 Bakorinto 13:1).

Likambo  ya  suka

Yango nde bilamba ya kati oyo esengeli tolata mokolo na mokolo
na bomoi na biso ya kati. Makambo wana emonanaka lisusu na
Bagalatia 5:22 lokola mbuma ya Molimo.

Bagalatia  5:22-23  (Mokanda  na  Bomoi)

“Kasi mbuma ya Molimo ezali:  bolingo, esengo, kimya, koyika
mpiko, bolamu ya motema, boboto, bondimi,
bopole mpe komikanga; mpo na makambo wana, mibeko ezali
te.”

 

� Nkolo asunga biso.

Kabola mateya oyo ya malamu na basusu.
Soki olingi lisalisi ya koyamba Yesu na bomoi na yo ofele, sololá
na biso na banimero oyo ezali na nse ya makomi oyo.
Mpe mpo na kozwa mateya ya mokolo na mokolo na nzela ya
WhatsApp, kota na channel na biso.

� Nkolo apambola yo.

 

Share on:

